
ԱՄՓՈՓԱԹԵՐԹ
«ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՕՐԵՆՔԻ ՆԱԽԱԳԾԻ
	1․ ՀՀ վարչապետի աշխատակազմի իրավաբանական վարչություն 
	22․12․2023թ․

	
	N 02/10․9/44502-2023

	1․ Նախագծի 2-րդ հոդվածով առաջարկվում է վարչական պատասխանատվություն սահմանել պետական գաղտնիք պարունակող տեղեկությունների պահպանության բնագավառում «Պետական գաղտնիքի մասին» օրենքի և դրանից բխող ենթաօրենսդրական իրավական ակտերի պահանջները չկատարելու համար, որը կառաջացնի տուգանքի նշանակում պաշտոնատար անձի նկատմամբ նվազագույն աշխատավարձի հիսնապատիկից մինչև հարյուրապատիկի չափով, իսկ կազմակերպության կամ իրավաբանական անձի նկատմամբ՝ նվազագույն աշխատավարձի հարյուրապատիկից մինչև երեքհարյուրապատիկի չափով: Այս առումով, հարկ է հաշվի առնել Սահմանադրական դատարանի 2021 թվականի մարտի 26-ի թիվ ՍԴՈ-1586 որոշմամբ արտահայտված իրավական դիրքորոշումը, որը կարծում ենք՝ կիրառելի է նաև սույն Նախագծի պարագայում. մասնավորապես՝ տվյալ որոշման համաձայն՝ և՛ քրեական օրենքի, և՛ այն օրենքի դրույթները, որին հղում է արվում, միասին վերցրած պետք է հնարավորություն ընձեռեն շահագրգիռ անձին ըմբռնելու իրավախախտման կազմի տարրերը և հստակ կանխատեսելու, թե ո՛ր գործողությունները (անգործությունը) կհանգեցնեն պատասխանատվության: Ուստի՝ հստակեցման կարիք ունի, թե պետական գաղտնիք պարունակող տեղեկությունների պահպանության ինչպիսի պահանջների մասին է խոսքը, որի պարագայում միայն հնարավոր կլինի պատկերացում կազմել հնարավոր պատասխանատվության մասին
	Ընդունվել է
Կատարվել է համապատասխան փոփոխություն։ 

	1․ ՀՀ վարչապետի աշխատակազմի պետաիրավական վարչություն
	22․12․2023թ․

	
	N 02/10․9/44502-2023

	1․ Նախագծով նախատեսվում է վարչական պատասխանատվություն սահմանել պետական գաղտնիք պարունակող տեղեկությունների պահպանության բնագավառում «Պետական գաղտնիքի մասին» օրենքի և դրանից բխող ենթաօրենսդրական իրավական ակտերի պահանջները չկատարելու համար, ինչը մեր գնահատմամբ խնդրահարույց է իրավական որոշակիության սկզբունքի պահանջների տեսանկյունից։ Մասնավորապես՝ դրանում հստակ չի ամրագրվում իրավախախտման բովանդակությունը, ինչը համապատասխան սուբյեկտին հնարավորություն չի տալիս գնահատելու և հասկանալու, թե ինչպիսի վարքագծի դրսևորումը կարող է դիտարկվել ոչ իրավաչափ և հանգեցնել պատասխանատվության։
	Ընդունվել է

Կատարվել է համապատասխան փոփոխություն։

	2․ Բացի այդ, հիմնավորման կարիք ունի վերոնշյալ իրավախախտման համար տարբեր սուբյեկտների (պաշտոնատար անձ, կազմակերպություն կամ իրավաբանական անձ) նկատմամբ տուգանքների տարբերակված չափ սահմանելու, ինչպես նաև ֆիզիկական անձանց որպես սույն իրավախախտման սուբյեկտ չդիտարկելու հանգամանքը, այն պարագայում, երբ «Պետական գաղտնիքի մասին» օրենքի 16-րդ հոդվածի 1-ին մասի համաձայն՝ նրանց ևս, անհրաժեշտության դեպքում, կարող են փոխանցվել պետական գաղտնիք պարունակող տեղեկություններ դրանց օգտագործման հետ կապված աշխատանքներ կատարելու ընթացքում։
	Ընդունվել է 
Կատարվել են համապատասխան փոփոխություններ։



